ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«_______»  2021 թվական N ____Ա

ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԱՏՎՈՒԹՅԱՄԲ ԳՈՒՅՔ ՀԱՆՁՆԵԼՈՒ ՄԱՍԻՆ
--------------------------------------------------------------------------------

Ղեկավարվելով Հայաստանի Հանրապետության քաղաքացիական օրենսգրքի 594-րդ հոդվածով և «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ, 6-րդ և 7-րդ մասերով՝ Հայաստանի Հանրապետության կառավարությունը    ո ր ո շ ու մ    է.
       1. Հայաստանի Հանրապետության նախագահի աշխատակազմի հաշվեկշռում հաշվառված գույքի մասը հետ վերցնել և ամրացնել Հայաստանի Հանրապետության պետական վերահսկողական ծառայությանը՝ համաձայն N 1 հավելվածի:
      2. Հայաստանի Հանրապետության նախագահի աշխատակազմի հաշվեկշռում հաշվառված գույքի մասը հետ վերցնել և ամրացնել Հայաստանի Հանրապետության ազգային անվտանգության ծառայությանը՝ պետական պահպանության ծառայության կողմից շահագործելու նպատակով՝ համաձայն N 2 հավելվածի:
      3. «ՀԱՅԱՍՏԱՆ» համահայկական հիմնադրամի /այսուհետ՝ հիմնադրամ/ սեփականության իրավունքով պատկանող գույքի մասը ընդունել որպես նվիրատվություն Հայաստանի Հանրապետությանը և ամրացնել վարչապետի աշխատակազմին՝ համաձայն N 3 հավելվածի: 
4. Հայաստանի Հանրապետության վարչապետի աշխատակազմի հաշվեկշռում հաշվառված գույքի մասը նվիրատվությամբ հանձնել հիմնադրամին՝ համաձայն N 4 և N 5  հավելվածների: 
   5. Հայաստանի Հանրապետության վարչապետի աշխատակազմի հաշվեկշռում հաշվառված գույքի մասը հետ վերցնել  և ամրացնել Հայաստանի Հանրապետության պետական վերահսկողական ծառայությանը՝ համաձայն N 6 և N 7 հավելվածների: 
      6. Հայաստանի Հանրապետության վարչապետի աշխատակազմի հաշվեկշռում հաշվառված գույքի մասը հետ վերցնել և ամրացնել Հայաստանի Հանրապետության պաշտպանության նախարարությանը՝ համաձայն N 8 և N 9 հավելվածների:
     7. Հայաստանի Հանրապետության վարչապետի աշխատակազմի հաշվեկշռում հաշվառված գույքի մասը հետ վերցնել  և ամրացնել Հայաստանի Հանրապետության նախագահի աշխատակազմին՝ համաձայն N 10 և N 11 հավելվածների:  
     8. Առաջարկել Հայաստանի Հանրապետության նախագահի աշխատակազմի ղեկավարին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության պետական վերահսկողական ծառայության պետի հետ համատեղ ապահովել սույն որոշման N 1 հավելվածում նշված գույքի հանձնման-ընդունման աշխատանքների կատարումը:
     9. Առաջարկել Հայաստանի Հանրապետության նախագահի աշխատակազմի ղեկավարին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության ազգային անվտանգության ծառայության տնօրենի հետ համատեղ ապահովել սույն որոշման N 2 հավելվածում նշված գույքի հանձնման-ընդունման աշխատանքների կատարումը:
    10. Հայաստանի Հանրապետության վարչապետի աշխատակազմի ղեկավարին և առաջարկել «ՀԱՅԱՍՏԱՆ» համահայկական հիմնադրամի գործադիր տնօրենին՝ սույն որոշումն ուժի մեջ մտնելուց հետո եռամսյա ժամկետում համատեղ ապահովել սույն որոշման NN 3, 4 և 5 հավելվածներում նշված գույքի Հայաստանի Հանրապետության օրենսդրությամբ սահմանված կարգով նվիրատվության մասին պայմանագրի կնքումը և հանձնման-ընդունման աշխատանքների կատարումը:
    11. Հայաստանի Հանրապետության պետական վերահսկողական ծառայության պետին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության վարչապետի աշխատակազմի ղեկավարի հետ համատեղ ապահովել սույն որոշման N6 և N7 հավելվածներում նշված գույքի հանձնման-ընդունման աշխատանքների կատարումը:
      12. Հայաստանի Հանրապետության վարչապետի աշխատակազմի ղեկավարին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության պաշտպանության նախարարի հետ համատեղ ապահովել սույն որոշման N 8 և N 9 հավելվածներում նշված գույքի հանձնման-ընդունման աշխատանքների կատարումը:
      13. Առաջարկել Հայաստանի Հանրապետության նախագահի աշխատակազմի ղեկավարին՝ սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության վարչապետի աշխատակազմի ղեկավարի հետ համատեղ ապահովել սույն որոշման N 10 և N 11 հավելվածներում նշված գույքի հանձնման-ընդունման աշխատանքների կատարումը:


ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ						          Ն. ՓԱՇԻՆՅԱՆ

   	


ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԱՏՎՈՒԹՅԱՄԲ ԳՈՒՅՔ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

        Հիմք ընդունելով մի շարք մարմիններին ամրացված շարժական գույքերի կազմում կատարված փոփոխությունները, անհրաժեշտություն է առաջացել ՀՀ կառավարության համապատասխան որոշման նախագծով  ամրագրել առկա փոփոխությունները: Մասնավորապես նախագծով առաջարկվում է.
1. Հանրապետության նախագահի աշխատակազմի հաշվեկշռում հաշվառված գույքի մասը հետ վերցնել և ամրացնել ՀՀ պետական վերահսկողական ծառայությանը,    
2․ Հանրապետության նախագահի աշխատակազմի հաշվեկշռում հաշվառված գույքի մասը հետ վերցնել և ամրացնել ՀՀ ազգային անվտանգության ծառայությանը՝ պետական պահպանության ծառայության կողմից շահագործելու նպատակով,
3.  «ՀԱՅԱՍՏԱՆ» համահայկական հիմնադրամի հաշվեկշռում հաշվառված գույքի մասը հետ վերցնել  և ամրացնել վարչապետի աշխատակազմին,
4. Վարչապետի աշխատակազմի հաշվեկշռում հաշվառված գույքի մասը հետ վերցնել  և սեփականության իրավունքով ամրացնել «ՀԱՅԱՍՏԱՆ» համահայկական հիմնադրամին, 
5. Վարչապետի աշխատակազմի հաշվեկշռում հաշվառված գույքի մասը հետ վերցնել  և ամրացնել ՀՀ պետական վերահսկողական ծառայությանը,
6. Վարչապետի աշխատակազմի հաշվեկշռում հաշվառված գույքի մասը հետ վերցնել  և ամրացնել ՀՀ պաշտպանության նախարարությանը:
7. Վարչապետի աշխատակազմի հաշվեկշռում հաշվառված գույքի մասը հետ վերցնել  և ամրացնել Հանրապետության նախագահի աշխատակազմին:
«Գույք հետ վերցնելու, ամրացնելու և նվիրատվությամբ գույք հանձնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

Naxagic
ԱՄՓՈՓԱԹԵՐԹ
«ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԱՏՎՈՒԹՅԱՄԲ ԳՈՒՅՔ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ Նախագահի աշխատակազմ
	11/02/2021թ.
N ԱՂ-105-2021

	   Ի պատասխան 2021 թվականի փետրվարի 5-ի Ձեր  N:02/16.4/3166-2021 գրության  հայտնում ենք, որ «Գույք հետ վերցնելու, ամրացնելու և որպես նվիրատվություն գույք փոխանցելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
   Միաժամանակ տեղեկացնում ենք, որ նախագծի 10-րդ հավելվածում արձանագրվել են մի շարք տեխնիկական բնույթի վրիպակներ, որոնք աշխատանքային կարգով շտկվել են Հանրապետության նախագահի և ՀՀ վարչապետի աշխատակազմերի համապատասխան ստորաբաժանումների աշխատակիցների կողմից: Նշված հանգամանքով պայմանավորված կցվում է հավելված 10-ի փոխհամաձայնեցված ճշտված տարբերակը:

	Ընդունվել է
Նախագծում կատարվել են համապատասխան փոփոխություններ

	ՀՀ Նախագահի աշխատակազմ
	19/02/2021թ.
 N ԱՂ-138-2021

	Ի լրումն  2021 թվականի փետրվարի 11-ի  ԱՂ-105-2021 գրության՝  հայտնում ենք, որ «Գույք հետ վերցնելու, ամրացնելու և որպես նվիրատվություն գույք փոխանցելու մասին» Հայաստանի Հանրապետության կառավարության որոշման նախագծի՝ մեր կողմից առաջարկված 10-րդ հավելվածից, փոխադարձ համաձայնությամբ, հանվել  է 582.174-60 (հինգ հարյուր ութսուներկու հազար հարյուր յոթանասունչորս դրամ 60 լումա) դրամ արժողությամբ երկու անուն ապրանք.

	Ընդունվել է ի գիտություն

	ՀՀ ազգային անվտանգության ծառայություն
	15/02/2021թ. 
N 7/1-163

	«Գույք հետ վերցնելու, ամրացնելու և որպես նվիրատվություն գույք փոխանցելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	ՀՀ ֆինանսների նախարարություն
	11/02/2021թ. 
N01/8-2/1836-2021

	«Գույք հետ վերցնելու, ամրացնելու և որպես նվիրատվություն գույք փոխանցելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք: 
	Ընդունվել է ի գիտություն

	ՀՀ պետական վերահսկողական ծառայություն
	12/02/2021թ.

	
	N Ե/156-21

	Ի կատարումն ՀՀ վարչապետի 2021 թվականի փետրվարի 5-ի N 02/16.4/3166-2021 հանձնարարականի՝ առաջարկում ենք ՀՀ Կառավարության «Գույք հետ վերցնելու, ամրացնելու և որպես նվիրատվություն գույք փոխանցելու մասին» որոշման նախագծի 6-րդ հավելվածում կատարել հետևյալ փոփոխությունները.
1. հանել 120-124-րդ տողերը, իսկ 42-րդ և 43-րդ տողերում հանել «+UPS RIELLO 600» բառերը, քանի որ թվով յոթ անխափան սնուցման սարք 2020 թվականի հոկտեմբերի 19-ի գույքի ընդունման-հանձնման ակտով (կից ներկայացվում է լուսապատճենը) հանձնվել է ՀՀ վարչապետի աշխատակազմին, 
2. 44-րդ տողում հանել «+UPS RIELLO 600» բառերը, քանի որ այդ տողում ներկայացված համակարգչի հավաքածուն անխափան սնուցման սարք իր մեջ չի ներառում:   
	Ընդունվել է
Նախագծում կատարվել են համապատասխան փոփոխություններ

	ՀՀ տարածքային կառավարման և ենթակառուցվածքների նախարարություն
	10/02/2021թ.

	
	N ՍՊ//2962-2021

	Հայտնում ենք, որ «Գույք հետ վերցնելու, ամրացնելու և որպես նվիրատվություն գույք փոխանցելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է. 
1.  Որոշման նախագծի 6-րդ կետում «վարչապետի աշխատակազմին» բառերը փոխարինել «Հայաստանի Հանրապետության, ի դեմս՝ Հայաստանի Հանրապետության վարչապետի աշխատակազմի՝» բառերով,
2.  Որոշման Նախագծի 7-րդ կետից հանել «հետ վերցնել և» բառերը:	
	Ընդունվել է 
Նախագծում կատարվել են համապատասխան փոփոխություններ

	ՀՀ պաշտպանության նախարարություն
	12/02/2021թ.

	
	N ՊՆ/510/677-2021

	Վարչապետի հանձնարարականի և 2021 թվականի փետրվարի 5-ի Ձեր N 02/16.4/3166-2021 գրության համաձայն՝ Պաշտպանության նախարարությունում քննարկվել է «Գույք հետ վերցնելու, ամրացնելու և որպես նվիրատվություն գույք փոխանցելու մասին» Կառավարության որոշման նախագիծը, որի արդյունքներով հայտնում եմ, որ որոշման նախագծի 8-րդ և 9-րդ հավելվածներում առկա մի շարք նյութական միջոցների օգտագործման ժամկետները լրացած լինելու պատճառով հնարավոր չէ կարծիք կազմել դրանց հետագա օգտագործման պիտանելիության վերաբերյալ՝ առանց այդ նյութական միջոցների փաստացի վիճակին ծանոթանալու: Այս կապակցությամբ առաջարկում ենք՝ կամ հանձնարարել որոշակի ժամկետում Պաշտպանության նախարարության ներկայացուցիչների կողմից այդ գույքի վիճակին ծանոթանալու համար համագործակցել Վարչապետի աշխատակազմի հետ և փոխանցվող գույքի կազմը հստակեցնել դրա արդյունքներով, կամ որոշման նախագծի 16-րդ կետը խմբագրել, որի համաձայն 8-րդ և 9-րդ հավելվածներում նշված գույքի կազմից Պաշտպանության նախարարությունը գույք ընդունում է միայն համապատասխան ուսումնասիրության հիման վրա Պաշտպանության նախարարության կարիքների համար անհրաժեշտ ճանաչվելու արդյունքում:

	Ընդունվել է ի գիտություն

	ՀՀ կադաստրի կոմիտե
	12/02/2021թ.  

	
	N ՍԹ/781-2021

	    Ի կատարումն ՀՀ վարչապետի 2021 թվականի փետրվարի 5-ի N 02/16.4/3166-2021 հանձնարարականի՝ հայտնում ենք, որ «Գույք հետ վերցնելու, ամրացնելու և որպես նվիրատվություն գույք փոխանցելու մասին» ՀՀ կառավարության որոշման նախագծի (այսուհետ՝ Նախագիծ) 1-ին և 2-րդ կետերը անհրաժեշտ է ներկայացնել հատուկ ընթացակարգով, հետևաբար դրանց վերաբերյալ (գույք 1, գույք 2) կարծիք կներկայացնենք սահմանված կարգով: 
   Միաժամանակ հայտնում ենք, որ Նախագծի 4-12-րդ և 14-18-րդ կետերի վերաբերյալ առաջարկություններ և դիտողություններ չունենք:
	Ընդունվել է
Նախագծում կատարվել են համապատասխան փոփոխություններ

	ՀՀ արդարադատության նախարարություն
	12/02/2021թ.

	
	N 01/27.0.01/2813-2021

	1. Նկատի ունենալով Հայաստանի Հանրապետության քաղաքացիական օրենսգրքի 594-րդ հոդվածի դրույթները՝ առաջարկում ենք «Գույք հետ վերցնելու, ամրացնելու և որպես նվիրատվություն գույք փոխանցելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերնագրում «որպես նվիրատվություն գույք փոխանցելու» բառերը փոխարինել «նվիրատվությամբ գույք հանձնելու» բառերով: 
    Նույն առաջարկը վերաբերում է նաև նախագծի ամբողջ տեքստին:
2. Նախագծի 6-րդ կետն առաջարկում ենք խմբագրել՝ դրանում նախատեսված կարգավորումների փոխարեն նախատեսելով «ՀԱՅԱՍՏԱՆ» համահայկական հիմնադրամի կողմից որպես նվիրատվություն գույք ընդունելու և վարչապետի աշխատակազմին ամրացնելու վերաբերյալ դրույթներ:

	Ընդունվել է 
Նախագծում կատարվել են համապատասխան փոփոխություններ

	«ՀԱՅԱՍՏԱՆ» համահայկական հիմնադրամ (Դիրքորոշումը ներկայացվել է աշխատանքային կարգով:)
	15/02/2021թ.

	
	

	Սույն նամակով հաստատում ենք «Գույք հետ վերցնելու, ամրացնելու և որպես նվիրատվություն գույք փոխանցելու մասին» Հայաստանի Հանրապետության կառավարության որոշման օրինակը և Հիմնադրամին վերաբերող կից հավելվածները:
	Ընդունվել է ի գիտություն:



